
Байгууллагын замын хөдөлгөөний аюулгүй байдлын соёл нь албан ажилтай холбоотой замын хөдөлгөөний аюулгүй байдлын эрсдлийн менежментийн үр дүнтэй хөтөлбөрийг амжилттай хэрэгжүүлэх гол хүчин зүйлийн нэг тул таны бизнест уг соёл хэрхэн хувьсан хөгжиж буйг харахын тулд үнэлж, хэмжиж байх шаардлагатай. Авто баазын аюулгүй байдлын хөтөлбөрийн бусад хүчин зүйлтэй харьцуулахад, соёлыг хэмжихэд илүү хүндрэлтэй байдаг. Дор дурдсан агуулгаар байгууллагынхаа нөхцөл байдлын талаар ойлголт авах боломжтой: 
· Хэрэв та өөрийн эзэмшлийн эсвэл түрээсийн тээврийн хэрэгслээ хувийн зорилгоор ашиглахыг зөвшөөрдөг бол ажлын бус цагаар гарах зөрчил, ослын тоог хянаарай. “Ажлын” ба “Ажлын бус” цагийн ослын тоог харьцуулж, албаны болон хувийн зорилгоор туулсан замд үндэслэн дээрх тоо мэдээг хэвийн байлгах шаардлагатай. 
· Ослыг мэдээлсэн тоог хянана уу. Хурдан мэдээлэх тусам сайн гэдгийг анхаараарай. Мөн олж илрүүлсэн (түрээсийн тээврийн хэрэгслийн үйлчилгээний хугацаа дуусахад учирсан гэмтлийг оролцуулаад) мэдээлээгүй ослоос үүдэлтэй гэмтлийг хянах хэрэгтэй. 
· Ажилтнуудын дунд санал асуулга явуулах бөгөөд үүнийг нууцлалтай, мөн хараат бус болон гадны байгууллагаар хийлгэх. Энэхүү санал асуулгыг ажилтнуудынхаа дунд явуулж буй бусад асуулгатай нэгтгэж болно. Дараах асуултыг оруулах боломжтой (ажилтны тухайн тайлбартай хэр зэрэг санал нийлж эсвэл зөрөлдөж буйг дурдах):
· Би хурдны хязгаарыг заавал баримтлах ёстой бус дагаж мөрдөх хүсэлтэй учир дагаж мөрддөг.
· Манай удирдлага намайг жолоо барих үедээ аюулгүй байдлыг эн тэргүүнд тавих ёстой хэмээн шаарддаг. 
· Дээд шатны удирдлага замын хөдөлгөөний аюулгүй байдлыг чухалчилдаг. 
· Байгууллага замын хөдөлгөөний аюулгүй байдлыг анхаарах нь чухал юм. 
Та нэмэлт арга хэмжээ авах шаардлагатай хэсгийг тодорхойлохын тулд тоо мэдээллийг бүс нутаг болон салбар нэгжээр хуваан, дүн шинжилгээ хийх шаардлагатай. 
Замын хөдөлгөөний аюулгүй байдлын соёлын асуулгыг тогтмол авах ёстой боловч удаан хугацаанд бүрэлддэг тул 1-2 жил тутам авахыг зөвлөж байна. 
[bookmark: _GoBack]Байгууллагын замын хөдөлгөөний аюулгүй байдлын соёл (эсвэл тодорхой бүс нутаг, салбар нэгжид) сайжраагүй (эсвэл дордох) үр дүн гарвал бүх шатны удирдлагыг оролцуулан замын хөдөлгөөний аюулгүй байдлын харилцааны хөтөлбөрөө дахин шалгаж, шалтгааныг нь илрүүлэх хэрэгтэй. 
Дэлгэрэнгүй зөвлөгөөг дараах хаягаар авна уу: mail@roadrisktoolkit.com

